
gabiyan ka musa’ ’1’ imuwaag

ikuwing nanaq manahahiyaw 1’ humakay cku’ gabiyan ka hani. aqih
cubalay ku’ kisiliq mu. ukas a’ rawing mu ru ukas a’ capaang ka balaiq na’
rawing mu uwiy. gihak ru mawxa’ ku’ inlungan mu. mikikiya ku’ itaal
muwah ’1” gumualu’ cku’ inlungan mu.

humakay cku’ lahulahu ru gumisuna’ cku’ giqas na’ kongcih. balaiq
tikay ku’ kisiliqg mu la. maki cku’ halhul na’ buwating na’ cumiax ga iglag
cubalay ku’ kisilig mu. manhahiyaw ’1’ sumibayhu ru cku’ raqinas ku’ tikay
ka bayhu. sikabalaiq na’ hihihi’ mu. mikimaki kuwing runi kari’ariax.

ini ka’ingasug, mabuwinah kuwing cku’ inuwahan mu ka raniq. asikina
ga ingasug ku’ hinakayan mu ru micuwa’ ka mabuwinahbuwinah lawwiy
cku’ inuwahan mu cu sawni. talan mu ga matukari’ kuwing la. lungulungun
mu ga ara’ruwa’ kuwing ma’icug. lungulungun mu ga ara’ruwa’ kuwing
ma’icug. sibayhu ku’ gihak ka bayhu ru asi kuwing ’1’ mabilbil. asiga
humawb cku’ baqni’ na’ hihih1’. ini ka’ingasug ru asi mu ga talan mu ku’
galimu na’ itaal. manakuh kuwing cubalay. micuwa’ mu ka talan asin ku’
hani pisa? sibayhu cku’ siyatu’ ru abag na’ tunux ku’ bayhu ru asi kuwing

kabilbil. tiku galimu ka yani ga asi matagpawng la.

asi kuwing ma’utiq ’1’ mancaqrux. inlumlux mitaal cku’ lalalingay.
kicun cubalay ku’ lahulahu. kahabag ka qalimu ga asi ga qutuxqutux ka
tatiluling na’ utux. magikura’ ki’ kuwing. ma’icug kuwing cubalay. babaw
niya’ la ga manakuum ku’ kaal ru lawan niya’ ku’ ciniax na’ buwating.
ara’ruwa’ ’1” samsum ku’ kaal ru ini tali’ ku’ gaba’. mikihumuwaag kuwing
ga ini uwah ku’ hanang. asi kuwing manabuwibuwi’ ’1’ magiyai. ini mu
baqi’ cu’ humicuwa’ ru asi kuwing ’1’ mataliyum ru mingaq maha’, Yaba’
Utux Kaal uwahi kuwing rumag quw?

ini mu baqi’ cu’ riax ka kintaliyum mu. baqun mu la cu’ ini kuwing
gabaq 1’ gumisuna’ la. baqun mi la cu’ masasug ku’ kukuy mu uwiy la.

ini ka’ingasug ru balaiq ku’ kaal. ukas la ku” manakuum. makahtu’ ku’
buliqu’ ru buwating. ini pasibayhu uwiy la. yani la ru baqun mi la cu’ maki
kuwing cku’ balihu na’ imuwaag mu! gawahan na’ yaya’ ku’ balihun ru
talan kuwing niya’. kalun kuwing niya’ maha’,” ulaqi’! nabuwibuwi
tagimuwaag ga, balaiq niqun ku’ tinahuk mu ka tinabiq la. yani ku’ nagaun
misu’ ga! ” cku’ hani la ga matanah ku’ kakulu’ na’ rawiq mu la. yani

kuwing sialax ku’ imuliq ka inlungan muwani kuwing kumaal nanagq.

